Hjelp, vi er i filmbransjen

Glenna har vorte dumpa av dama. Han har flytt inn i kollektiv med tre slappfiskkompisar og er generelt lite oppglødd for livet. Kompisane får ein tilsynelatande genial idé til å muntre han opp. Kva med å arrangere ei falsk prøve for ein spelefilm? For ein film dei sjølvsagt ikkje har tenkt å laga? Rolla som blir kunngjord skal ha alt det Glenn leiter etter i ein kjærast, og med ein slik prøverunde skal han venteleg finne seg ein ny kjærast. 

Dei innbiller han at dei skal laga ein ny kinofilm og startar ei falsk filming. Og etter ein serie mislykka prøver finn dei plutseleg den perfekte; Linda. Ei jente som Glenn straks fell pladask for, så mykje at han faktisk gjev henne hovudrolla i håp om å kunne vera meir saman med henne. Noko som kanskje ikkje er så veldig smart. 

For då det tek til å utvikle seg i mellom dei, begynner spørsmåla å koma. Når skal opptaka i gang? Kva er budsjettet? Og kven skal spela dei andre rollene? Det heile tilspissar seg ytterlegare då det viser seg at mor til Linda er ein rik investor som insisterer på å stille pengane dei treng til produksjonen. 

Så for å halde på fasaden og det som potensielt kan bli noko med Linda, må Glenn og gutane gå i gang med filmproduksjonen og faktisk laga filmen. Det einaste problemet er berre at dei ikkje anar kva dei held på med ... 

Om filmen 
"Hjelp, vi er i filmbransjen" er ein romantisk komedie i beste Hollywoodtradisjon. Latteren er fyrsteprioritet, og den blir driven fram av den klassiske historia der gut mister jente, gut møter ei anna jente, gut får jente, og så kan du sjølv tenkje deg resten. For det blir ikkje laga munnrappe komediar som "Old School", "Superbad" og "Knocked Up" i Noreg. Ikkje før no. 

Skodespelarane er også eit kapitel for seg sjølv. Sjeldan finn ein ei rolleliste som er meir stjernespekka og aktuell enn i denne filmen. Her blir gjengen blanda bak "Torsdag kveld frå Nydalen" med dei mest populære frå komediesuksessane i NRK. Lett krydra med kjende fjes frå inn og utland - anten i nye roller eller at dei faktisk spelar seg sjølve. 

Til saman gjer dette at menneska bak kjenner seg trygge på at dei har funne oppskrifta til suksess; ein sommarleg film for alle med ein snev av puls. 

